
“Malansana ku!”(Mataai simpinaskal tu haling 4:19), Siian hai is Iesu Kilistu
cin isiia pun mapusan saba mutda painsanan tananguas sintaudaniv mita bunun
tu halinga, min-uni itu Kilistu tu isnanavaan, at mahtu isnanavaan manaskal
matatbus tastu ihumis cin, malansan mas lesu Kilistu, mapitpung isiia asang
dihanin cin aikas-angun tasmai-tasa is Kilistu sintaudaniv tu halinga. Maaz siian
tu halinga hai, tuza kaitu cinasbanin tu punpiia tu mas-an saba painsanan, haitu
maldaukang tu aizaas itu Tama Dihanin makitvaivi tu kinukuzaan, maldaukang
tu makan taudaniv, taivuhvuh kaupaka makan madaidaz Sasbinaz tu taisis-aan,
mahtu makan-anak matatbus mas tastu-ihumis, mapin-unis ikma-a-iun mas
Sasbinanaz, malansan mas is Iesu Kilistu tu dapan, mapitpung Tama Dihanin tu
halinga—Paitasan Siing, min-uni tas-ihumis tu ailmananuuan.

Tuzang Singaku-iing hai, isiia tangusang tu num buuan manaskal masatu mas
mita takisilazan bahlu itu Kilistu tu Hamping, munsiia vaivi vaivi takisilazan tu
Kaku-bulaku, mapitpung mas Tama Dihanin simpinaskal tu halinga cin. Isiia pitu
buuan cin hai, muhna aiza na min-uni bahlu tu isnanavaan munsaincin, amintus
isiia vaivi vaivi dangiian kuniian tu “Iuzang Singkaku-iing tu

pasnanavaan’malalabas a isiia Kaku-bulaku taisis-aan macingna taudanivas
Tama Dihanin, maduuaz isiia Iuzang Singkaku-iing tu tastulumah cin, aizaas
aikas-angan tu na asa mapasnava at miliskin mas itu Tama Dihanin tu halinga cin,
musasuu is-aang hai maduuaz antala mas paisisiia Tama Dihnin is-aang tu
sinkatuhna. Maza lesu-an tu isiia mapusan saba mutda tanangaus cinudaniv mas
isnanavaan tu “malansana ku!”tu sing-avan hai, maldaukang tu malbababhis isiia
kaupaka takisilazan tu bulaku mas katdaan cin, nitu mimis-u masi-aupa
takisilazan bunun babazbaz. Mazkai, kaupaka painsanan isiia luzang Singkaku-
iing tu tastu lumah daingaz cin hai, mahtu usaduuan mas sin-Akasi tu : ta-sa
maduuaz siia Sasbinaz tu tanangaus matatbus, musasuu, iskusiia Sasbinaz tu sin-
ihumis hai, makuua isiia Tama dihanin halinga cin sinanisnis at minbalu, musasuu
paisisiia ininkanaanin tu sinlatuza minbahlu tu sin-Akasi.

Haitu, “Malansana ku!”, tu halinga-an mais isiia tustus tu aisnadaan hai,
sintupa tu kinkikinuz malansan siia Iesu Kilsitu tu antan-iku. na mahtu duma
bunun cis-uni tu aupa malansan kata mas is Iesu Kilistu tu dapan, at imita kama-
ikit tu sin-ihumis-an hai pinbaluunis Sasbinaz cin at aizaanis ininkanaan, at siias
Iesu Kilsitu cin a malngaus saduuas bunun, mazkaii mahtu itu Tama Dihanin a
ngaan pistaishanguun anis atumashaingun. Niitu ka mita-in a la-uvaaiv mas lesu
Kilistu, maldikus mas isiia islulus-an cinin-vaivivaiviian tu tamasaz, maszangis
kan-anakin min-unis Tama Dihanin, haitu ka nitu ha-iap ha-iap!

Tuzang Singkaku-iing cin mailngangaus tu isnanavaan hai, makuua niian
antalam paisisiia Iesu Kilistu cin tu sintaudaniv tu halinga i, “Malansana ku!”siian
hai maipinsiin mas supah daingaz vaivivaivi maszang hanivalval cin kainau-azan
isiia sin-ihumis kaitamasazan tu sin-Akasi, maaz amin niian hai na min-unis isiia
Tuzang Singkaku-iing cin dadaimpusas ahil tu * Takisilazan mapitpung Huku-iing
mas Kaku-Kiukaai lainihaiban pinatas tu a-ampukan”laupaku hai miliskin
kaimin tu na macinmananu kilim ma-ampuk mas pali-uni sinlatuza tu sin-AKkasi
cin, musasuu tai-insun isnanavan saincin uvavaaz tu mahtu munsiia Kaku-bulabu
mapatahu, at patasun min-uni mas Kiningkiu-an pali-uni takisilazan Kiukaai
lainihaiban tu pipinatas, musasuu tai-insun amin mas mita takisilazan Kaku-
Cikaai mas Kukaai tu, mais aiza pipinatas pali-unis sin-Kining Kiukaai tu
lainihaiban hai, mahtu mapudaan punsiian luzang Singkaku-iing tu
dadaimpusas ahis cin masangkun. Mahtuuanga is Iesu Kilistu cin “Malansana
ku!”’sintaudaniv tu sing-avan, paisnasiia takisilazan tu Singkaku-iing-—-luzang
Singkaku-iing cin, maldadaukang tu Akasii mas mailalangna malansas Iesu
Kilistu mastaan manau-az tu dapan cin.

